
Zick Stunde Autobahn,
de Leitplank wieß bedeck
met god gemeinte nüngsig
met däm Truck hee ungerwähs.
Quer durch de Alpe
üvver der Brenner-Pass wie nie
der Wind es kald un leis fällt der Schnie.
 
Un en zwei Dag ben ich doheim
bei dir un dinger Klein
un dat Geföhl es wirklich neu
ich freu mich op Helligovend met üch zwei.
Jo, en zwei Dag ben ich doheim
bei dir un dinger Klein
un dat Geföhl es wirklich neu
ich freu mich op Helligovend met üch zwei.
 
All die Johre wor Weihnachte nor Stress
ich kunnt nie begriefe, wat dodran nüdig es.
Doch jetz hee en minger klein Famillich
es et einfach unbeschreiblich.
 
Un en zwei Dag ben ich doheim ...
 
Ausfaht Ihrefeld - der Schnie es nor noch Rähn
der Dag fängk langsam aan,
o Welt, ich han dich gään!
 
Un en zwei Dag ben ich doheim ...
 
... Helligovend met üch zwei.

Hellichovend met üch zwei

